Врз основа на член 17 став (7) од Законот за вработените во јавниот сектор ("Службен весник на Република Македонија" бр. 27/2014, 199/2014, 27/2016 и 35/2018),  а во врска со член 28 од Законот за изменување и дополнување на Законот за административни службениции (“Службен весник на Република Македонија“ бр. 11/2018), министерот за локална самоуправа, донесе

П   Р   А   В   И   Л   Н   И   К
за изменување и дополнување на Правилникот за систематизација на работните места  во 
Министерството за локална самоуправа
Член 1
Во Правилникот за систематизација на работните места во Министерството за локална самоуправа (бр. 01-975/1 од 31.05.2016 година, бр. 02-1644/1 од 14.09.2016 год и бр.01-520/2 од 10.03.2017 година)  во Глава II „ Распоред на работните места на административните службеници“ во членовите 8, 9 и 10 во делот на посебните работни компетенции за сите нивоа - познавање на еден од трите најчесто користени јазици на Европската Унија (англиски, француски, германски), се бришат деловите:

· За нивоата Б1 и Б2 преку поседување на меѓународно признат сертификат издаден од официјален европски тестатор, член на здружението ALTE на европски тестатори на Б2(В2) нивото на ЦЕФР односно ИЕЛТ со 5-6 поени, ФЦЕ, БЕК В, ИЛЕК, ИКФЕ, БУЛАТС или ТОЕФЕЛ ПБР најмалку 500 бода, ТОЕФЛ ЦБТ најмалку 175 бода или ТОЕФЛ ИНТ најмалку 60 бода, или ДЕЛФ, ТЦФ, ТЕФ, или ГЕТЕ сертификат, Тест ДаФ

· За нивоата Б3 и Б4 преку поседување на меѓународно признат сертификат издаден од официјален европски тестатор, член на здружението ALTE на европски тестатори на Б1(В1) нивото на ЦЕФР односно ИЕЛТ со 3,5 - 4,5 поени, ФЦЕ, БЕК В, ИЛЕК, ИКФЕ, БУЛАТС или ТОЕФЕЛ ПБР најмалку 450 бода, ТОЕФЛ ЦБТ најмалку 135 бода или ТОЕФЛ ИНТ најмалку 45 бода, или ДЕЛФ, ТЦФ, ТЕФ, или ГЕТЕ сертификат
· За  сите ниво на  категорија - В преку поседување на меѓународно признат сертификат издаден од официјален европски тестатор, член на здружението ALTE на европски тестатори на А2(А2) нивото на ЦЕФР односно КЕТ, ИЕЛТ со 3 поени, БУЛАТС или ТОЕФЕЛ ПБР најмалку 400 бода, ТОЕФЛ ЦБТ најмалку 95 бода или ТОЕФЛ ИНТ најмалку 30 бода, или ДЕЛФ, ТЦФ, ТЕФ, или ГЕТЕ сертификат

· За  сите ниво на  категорија - Г преку поседување на меѓународно признат сертификат издаден од официјален европски тестатор, член на здружението ALTE на европски тестатори на А1(А1) нивото на ЦЕФР односно  БУЛАТС или ТОЕФЕЛ ПБР најмалку 310 бода, ТОЕФЛ ЦБТ најмалку 35 бода или ТОЕФЛ ИНТ најмалку 10 бода, или ДЕЛФ, ТЦФ, ТЕФ, или ГЕТЕ сертификат.

Член 2
Во делот на посебните работни компетенции за сите нивоа, останува следниот текст: „Активно познавање на еден од трите најчесто користени јазици на Европската Унија (англиски, француски, германски), активно познавање на комјутерски програми за канцелариско работење и положен испит за административни управување (кај сите нивоа од категоријата - Б).“
     Член 3

Во Глава IV „ Опис на работните места во Министерството за локална самоуправа“ Дел – Државни Советници , работно место под реден број 3 се менува и гласи :
	Реден број 
	3

	Шифра
	УПР 01 01 Б01 000

	Ниво
	Б1

	Звање 
	Државен  Советник

	Назив на работно место
	Државен  Советник за локална самоуправа

	Број на извршители
	1

	Одговара пред


	Државен Секретар

	Вид на образование
	Правни науки, Политички науки

	Други посебни услови
	

	Работни цели


	Следење на функционалноста на локалната самоуправа, следење на законодавството од областа на локалната самоуправа“

	Работни задачи и обврски


	· - Анализа на   законите поврзани со надлежностите на единиците на локалната самоуправа,
· - Следење на усогласеноста на регулативата што ја предлагаат други органи и институции со Законот за локална самоуправа, Законот за град Скопје, Законот за територијална организација на локалната самоуправа во РМ, Законот за рамномерен регинален развој и со Законот за меѓуопштинска соработка, 
· - Подготовка на  текстови на предлози на закони и подзаконски акти, 
· - Подготовка на мислења по доставени закони, подзаконски акти и други материјали поврзани со локалната самоуправа, 
· - Подготовка на информации и мислења во врска со примената на законите поврзани со надлежностите на единиците на локалната самоуправа


  Член 4

 Точка 2 – Сектор за развој на локалната самоуправа, потточка 2.1 Одделение за унапредување на локалната самоуправа и на територијалната организација на ЕЛС, работно место со реден број 20, во делот Вид на образование, помеѓу зборовите „Правни науки, Економски науки“ се додава зборот „Образование“
  Член 5

Во точка 2 - Сектор за развој на локалната самоуправа, потточка 2.2 Одделение за следење на развојот на локалната самоуправа, работно место со реден број 26, во делот Вид на образование, по зборовите „Правни науки“ се додаваат зборовите „Економски науки, Организациони науки и управување (менаџмент)“
  Член 6

Во точка 3 - Сектор за Европска Унија, потточка 3.2 Одделение за координација, програмирање, следење и евалуација на ИПА,  работно место со реден број 36, во делот Вид на образование, зборовите „Политички науки“ се заменуваат со зборовите „Информатика“
  Член 7
Во точка 3 - Сектор за Европска Унија, потточка 3.2 Одделение за координација, програмирање, следење и евалуација на ИПА, работно место со реден број 37, во делот Вид на образование, зборовите „Економски науки“ се заменуваат со зборовите „Политички науки“,
  Член 8

Во точка 4 – Сектор за кабинетски работи, потточка 4.2 Одделение за односи со јавност и комуникации, работно место со реден број 48, во делот Вид на образование, зборовите „Организациони науки и управување (менаџмент)“ се заменуваат со зборовите „Политички науки“

Член 9
Овој Правилник влегува во сила со денот на донесувањето, а ќе се применува по добиената писмена согласност од Министерството за информатичко општество и администрација.

Подготвил: Елена Кузмановска

Проверил: Државен Секретар, Кирил Парталов

